
REPUBLIKA E KOSOVËS/ REPUBLIKA KOSOVO/ REPUBLIC OF KOSOVO
KOMUNA E GJAKOVËS
OPŠTINA DJAKOVICA/ MUNICIPALITY OF GJAKOVA

Kuvendi i Komunës së Gjakovës
Komiteti për Politikë dhe Financa

01 Nr.060/01-21366\2022
Gjakovë, me dt.15.09.2022, ora 10:00

Ndërtesa  e Kuvendit salla nr. 8  
PROCESVERBALI
Nga mbledhja e shtatë e Komitetit për Politikë dhe Financa për vitin 2022 .
Të pranishëm ishin këta anëtarë të KPF-së: znj. Arbënesha Kuqi,  z. Agustin Shala, znj. Teuta Pallaska Milla, znj. Albina Sadrija,  znj. Mimoza Shala, z. Ali Tafarshiku, z. Labehat Sadrija., z. Teki Shala, znj. Krenare Bushaj .
Të pranishëm të tjerë: z. Durim Halilaj, z. Kushtrim Brahimaj, znj. Adelina Shehu Kola, znj. Eranda Kumnova Baçi, zyrtarë për informim,  media lokale: TV Syri, Radio Gjakova, dhe media të shkruara. 

Mbledhjen e kryesoi Kryesuesja e Kuvendit të Komunës: znj. Arbënesha Kuqi .
Kryesuesja: Të nderuar anëtarë të Komitetit për Politikë dhe Financa, të nderuar përfaqësues të mediave zyrtar komunale, të nderuar të pranishëm . 

Sot e kemi mbledhjen e shtatë të Komitetit për Politikë dhe Financa për vitin 2022. Materialin dhe ftesën për mbledhje ju kemi shpërndarë sipas afateve të parapara ligjore, sipas rregullores së re të Kuvendit ju kemi shpërndarë materialin me  kopje elektronike dhe së paku 24 orë më herët duhet të bëhet kërkesë që të ju sigurohet materiali në kopje fizike. Të pranishëm janë të gjithë anëtarët,  meqenëse ekziston Koriumi po fillojmë me mbledhjen, a ka dikush ndonjë diskutim sa i përket rendit të ditës. 
Kryesuesja: Meqenëse nuk ka diskutime e  qes në votim Miratimin e rendit të ditës sipas ftesës që e keni marrë ,  Kush është Pro, Kundër, Abstenim .
Nga Anëtarët e pranishëm të Komitetit për Politikë dhe Financa unanimisht u votua Pro. Pas votimit u miratua ky Rend Dite : 
Rend i Ditës 
1. Shqyrtimi i Procesverbalit nga mbledhja e  mbajtur me datë 14.07.2022 .

2.  Shqyrtimi dhe miratimi i normës tatimore  për tatimin në pronën e paluajtshme për vitin 2023.

3.  Shqyrtimi dhe miratimi i Buxhetit të Komunës së Gjakovës për vitin 2023 .
4.  Draft Kodi i Etikës në Komunën e  Gjakovës .

5.  Rishqyrtimi i Vendimit të Kuvendit 01 nr.011/01-5477 i dt.07.03.2022 për mbështetje Financiare të Shoqatës “Handikos  Gjakovë “ .

6.  Informatë mbi përgatitjet për fillimin e vitit të ri shkollor në Komunën e Gjakovës 2022-2023.
7.  Të Ndryshme .
1.Pika e parë e rendit të ditës: Shqyrtimi i Procesverbalit nga mbledhja e mbajtur me datë 14.07.2022.  
Kryesuesja: Për këtë pikë të rendit të ditës e kemi: Shqyrtimi i Procesverbalit nga mbledhja e  mbajtur me datë 14.07.2022 a ka dikush ndonjë diskutim .
E qes në Votim miratimin e procesverbalit nga mbledhja e kaluar,  Kush është Pro, Kundër, Abstenim. Nga anëtarët e pranishëm unanimisht u votua pro procesverbalit . 
2. Pika  e dytë e rendit të ditës: Shqyrtimi dhe miratimi i normës tatimore  për tatimin në pronën e paluajtshme për vitin 2023.
Kryesuesja: Për këtë pikë të rendit të ditës e kemi, Shqyrtimi dhe miratimi i normës tatimore  për tatimin në pronën e paluajtshme për vitin 2023, prezentë e kemi Drejtorin e drejtorisë për Buxhet dhe Financa z. Durim Halilaj  të cilin e ftoj që ta merr fjalën .
z. Durim Halilaj: Norma tatimore në këtë propozim nuk ndryshon sikur që ka qenë në vitet  tjera, vlerësimin e pronave e bën  Ministria e financave ndërsa ne e caktojmë vetëm normën tatimore e që është në kufijtë minimal sikur që ka qenë edhe në vitin e kaluar  .
z. Teki Shala : A ka ndryshim nga vitit i kaluar norma tatimore për vitin 2023 .
Kryesuesja: Pasi që nuk ka diskutime tjera e qes në votim që kjo pikë të kaloj për shqyrtim në mbledhjen e kuvendit, Kush është Pro, Kundër, Abstenim. Nga anëtarët e pranishëm të KPF-së unanimisht u votua pro  kësaj pike. Pas votimit të bërë u miratua Ky:
                                                          P ë r f u n d i m
I. Aprovohet   norma tatimore  për tatimin në pronën e paluajtshme për vitin 2023.
II. Kjo pikë së bashku me materialin dhe dokumentin e plotësuar të përcillet për shqyrtim në mbledhjen e radhës të Kuvendit  të Komunës.
 3. Pika  e tretë e rendit të ditës: Shqyrtimi dhe miratimi i Buxhetit të Komunës së Gjakovës për vitin 2023.
Kryesuesja: Për këtë pikë të rendit të ditës e kemi Shqyrtimi dhe miratimi i Buxhetit të Komunës së Gjakovës për vitin 2023, ashtu siç keni qenë të informuar  gjatë gjithë procesit Komuna  e Gjakovës i ka zhvilluar të gjitha procedurat e parapara ligjore dhe i ka mbajtur gjithsejtë 12 dëgjime Buxhetore në rajone të ndryshme dhe i ka marrë kërkesat dhe sugjerimet e qytetarëve ku edhe janë inkorporuar në  Projekt Buxhetin e Komunës së  Gjakovës për vitin 2023, i falënderoj drejtorët  që kanë marrë pjesë në këto dëgjime Buxhetore dhe  anëtarët e kuvendit, gjithashtu sot prezentë e kemi Drejtorin e Drejtorisë së Financave z. Durim Halilaj, e ftojë që ta merr fjalën lidhur me këtë pikë të rendit të ditës.
Kryesuesja: E hapi diskutimin për këtë pikë.
z. Durim Halilaj: Komuna e Gjakovës i ka ndjekur të gjitha procedurat ligjore për hartimin  e këtij draft buxheti ku janë organizuar dhe mbajtur 12 dëgjime Buxhetore, në fillim e kemi pranuar qarkoren Buxhetore ku edhe e kemi miratuar Kornizën afatmesme të shpenzimeve dhe pastaj e kemi filluar procesin e dëgjimeve buxhetor pastaj e kemi lëshuar një qarkore të  brendshme dhe kemi ardhur deri tek qarkorja e dytë buxhetore që është barazuar me kafit buxhetore që kemi kërkuar në KAB edhe pse kemi kërkuar që të kemi mjete buxhetore më shumë në kategorinë e subvencioneve por  nuk kanë lejuar kufijtë buxhetor, të gjitha procedurat që i kanë kërkuar dispozitat ligjore janë marrë për hartimin e këtij draft buxheti deri këtu . Buxheti i propozuar për vitin 2023 është  31,558,423.00 euro , kemi rritje në krahasim me vitin e kaluar në vlerë prej +3,741,492.00 . 

Burimet e financimit Grandi i përgjithshëm 13,219,265.00 , Grandi specifik për arsim 10,391,073.00,  Granti specifik i Shëndetësisë 3,467,988.00,  Financimi për shërbimet rezidenciale 160,000.00,  Të hyrat vetanake komunale 4,203,787.00, Financimi për teatro 116,310.00  dhe në total propozim buxheti është 31,558,423.00 .

Kufijtë e shpenzimeve sipas kategorive ekonomike të vlerësuara për Financim për Komunën e Gjakovës për vitin  2023 janë : Paga dhe mëditje 15,120,092.00 , Mallra dhe shërbime 3,750,000.00 Shpenzime komunale 628,700.00 Subvencione dhe transfere 620,500.00 Shpenzime kapitale 11,439,130.00 në total  31,558,422.00 .
Struktura e Buxhetit 2023 : Paga dhe mëditje 15,120,092.00 apo 47.91% Mallra dhe shërbime 3.750,000,00 apo 11.88%, Shpenzime Komunale 628.700.00 apo 1.99%, Subvencione 620,500.00 apo 1.97% Investime kapitale 11,439,130,00 PO 36,25%  Në total  31,558,422. 00 .

z. Ali Tafarshiku: Për nga përmbajtja ky buxhet të le shumë për të dëshiruar  këtu e kemi një vërejtje për mos prezencën e Drejtorit për Shërbime Publike sepse mbi 5 milion euro janë të parapara si investime të kësaj drejtorie andaj ka qenë dashur që të jetë prezent. Si çështje e përgjithësuar nga 47 projekte të investimeve kapitale 31 herë është shënuar fjala asfaltim andaj pyetja ime është kjo se cili është vizioni i këtij buxheti ku ju keni trumbetuar se në at mandat do të përfundojnë të gjitha projektet e rrugëve andaj kërkojmë që të tregohet serioziteti dhe një vizion i qëndrueshëm për zhvillim . Sa i keni përfshi rekomandimet e qytetarëve sepse këtu nuk po e shohë as një projekt që janë marrë nga debati i fundit sepse nuk e keni përfshi zgjerimin e rrjeteve të kanalizimeve, si dhe për dy fshatra për ujësjellësin në fshatin Gërçin dhe disa lagje në fshatin Kralan , si dhe për projektin dalja për Pejë janë ndarë mjetet për tri vite pse nuk keni filluar punimet deri me tani dhe a janë zgjidh problemet për çmimet me operatorët ekonomik si dhe po shihet mungesa e trajtimit të parkingjeve të reja, tek shëndetësia a  e keni mëndu për zgjerimin e kapaciteteve në objektin e mjekësisë familjare në bllokun e ri sepse ka nevojë për hapësirë dhe për zgjerim të kapaciteteve, ndërtimi i objektit për banim social a keni  planifikua që të ndërtohet edhe një objekt tjetër për banim social , tek arsimi kemi prit që për tri vitet e ardhshëm me i qëndru besnik premtimeve tuaja elektorale sepse nuk janë paraparë çerdhet e reja në Cemjan, Skivjan, Ponashec dhe në rajonet tjera. Me projektet e asfaltit ne jemi lodhe sepse këtu po mungon vizioni ekonomik tek ndërtimi i zonës ekonomike po bartet nga viti në vit, gjithashtu në projekte që e nxisin punësimin pra nuk ka vizion në këtë buxhet. 
z. Durim Halilaj : Në këtë projekt buxhet e përmenda se e kemi lëshuar një qarkore të brendshme dhe për të gjitha projektet i kemi analizuar të gjitha detajet dhe  nuk ka nevojë me ardh të gjithë drejtorët këtu sepse është obligim i imi që të prezantoj projektet që janë paraparë në këtë draft buxhet. Prioritet i kësaj Qeverisje është që të kryhen 3 prioritete, Uji i pijes që kanë mbet vetëm fshati Gërçin dhe një lagje në Kralan ne kemi lidh marrëveshje por për shkak të problemeve të brendshme në Kompaninë e ujësjellësit kemi mbet pa u realizuar, investimet kapitale për rrugë përmbyllen me këto 44 km asfaltim dhe do të kryhen dhe kemi filluar me kanalizimet ku vetëm me marrëveshjet me KWF në këtë viti i kemi 700,000 për bashkëfinancim sepse kanë qenë 3.4 milion dhe tani do të vazhdojmë me fazën tjetër me Bashkimin Evropian do të hyjmë në bashkëfinancim , projektet e kanalizimeve janë shumë të kushtueshme dhe për këtë arsye jemi orientuar që të kemi bashkëfinancim me fondet e BE-së . Për përfshirjen e rekomandimeve të qytetarëve janë procesverbalet e publikuara dhe i shihni edhe vet këto kërkesa se a janë përfshirë , për projektin e daljes për Pejë jemi në procedurat e vlerësimit në prokurim dhe buxheti është edhe për vitin e ardhshëm deri tek dalja në Osek dhe ky projekt do të realizohet me mjetet e Komunës. 
z. Ali Tafarshiku: Drejtoria për buxhet dhe financa është kompetent për aspektin financiar dhe teknik dhe nëse ke ardh ti këtu në rolin e kryetarit atëherë tregona , për çështjen hidrosistemit ju nuk keni asnjë pengesë sepse ajo është funksionale, sa i takon se i keni përfunduar 98% e infrastrukturës e këto janë vetëm 2% e projekteve, për marrëveshjen me KWF  a keni mundësi me ju tregu se kur do të  filloj realizimi i projektit të kanalizimeve sepse nuk e keni të shkruar, tek projektet me bashkëfinancim sepse ju që shumë vite e bini projekt buxhetin me një listë të përgjithësuar si dhe sa i takon përfshirjes së kërkesave të qytetareve ku i ke deponin e mbeturinave inerte .

z. Durim Halialaj: Në këtë projekt buxhet dhe në debatet e kaluara ne e kemi potencuar se edhe 40 km mbyllet  infrastruktura rrugore dhe analizojnë buxhetin janë edhe 35 km rrugë që do të ndërtohen dhe të mbyllet infrastruktura rrugore, për kanalizimet duhet të kemi fonde që janë mbi 100 milion euro dhe problemi i dytë është se asete të kujt janë kanalizimet , për çerdhet janë të paplanifikuara më shumë sa që i kemi premtuar sepse do të adaptohen edhe objektet ekzistues.
z. Teki Shala: Ne e përshëndesim drejtorin për angazhimin e bërë për hartimin e këtij draft buxheti por ka vende që të bëhet edhe më mirë, edhe në takimet e tjera krahasuar me KAB ka një avancim por ne sot na mungojnë procesverbalet e dëgjimeve publike, duhet të ndahen mjete më shumë për buxhetin gjinore sepse këtu vetëm në anën formale janë prezantuar por në anët  praktike nuk e di se cili projekt është për këtë kategori , problem tjetër është përgjithësimi i projekteve kapitale sepse nuk po dihet se cilat rrugë po buxhetohen , nuk po e shoh as një projekt të rrugës që do ti ndërtohet edhe infrastruktura nëntokësore , gjithashtu nuk po e shoh se do të ndërtohet ndonjë kolektor i ujerave të zeza në rajone të Komunës së Gjakovës, duhet të ndahen mjete më shumë për trotuare , ndriçim dhe mirëmbajtje të rrugëve , menaxhimi i mbeturinave këtu nuk po shoh përpjekje që janë të interesuar me bë zgjidhje me një projekt konkret sidomos me mbeturinat inerte . 
znj. Mimoza Shala : Qe tri mandate përmbajtja dhe koncepti i buxhetit po thuaj se është i njëjti , unë kam ankesë në disa projekte të përfunduara si te lumi krena p.sh. për me e pa lumin Krena duhet me u afru sepse nuk shihet nga betoni dhe ka qenë dashtë me e bë me hekura e jo me beton , për daljen për Pejë a ka mundësi me na tregu më hollësisht se çka po bëhet dhe kur do të fillojnë punimet dhe sa do të zgjasin, 53 projekt të reja u tha se janë përfshirë të gjitha kërkesat që janë kërkuar nga qytetarët , ndërtimi i terreneve të tenisit unë kam postuar publikisht se na kanë ikur  profesionalistë më të mirë për shkak të fushave e tani janë të paraparë për 3 vite çfarë zgjidhje bëhen.
znj. Teuta Pallaska Milla : Unë e falënderoj dhe e përgëzoj drejtorin për hartimin e këtij buxheti i cili është gjithëpërfshirës dhe zhvillimor .

z. Durim Halilaj: Të gjitha këto projekte nuk janë asfalt kemi shumë projekte që nuk janë projekte të asfaltit që po thuani ju por janë projekte milionëshe që janë zhvillimore dhe do të ndikojnë drejtpërdrejtë në mirëqenien e qytetarëve, për fushat e tenisit ka qenë projekt i nënshkruar në vitin 2016 dhe nuk kemi pasur mundësi me marr asnjë veprim tani i ka skaduar kontrata dhe tani Komuna e ka buxhetu pjesën tjetër të projektit që kanë mbetur dhe do të realizohet , për kanalizime nga viti 2010 qytetarët në vazhdimësi kanë kërkuar asfaltimin e rrugëve dhe ujësjellësin tani këto janë realizuar dhe tani kanë filluar me kërkuar kanalizimet kjo më gëzon sepse  janë mbyll kapitulli i parë  në mandatin e kaluar mbi 90% e komunës së Gjakovës janë  kyçur në sistemin e ujit të pijes dhe për kanalizime në vazhdimësi jemi duke ndarë mjete për kanalizime sepse në marrëveshjen me BE-në në për çdo  vit i ndajmë nga një milion euro , për daljen për Pejë Komuna e Gjakovës e ka hapur tenderin në vlerë një milion që shkon deri tek Restoranti Jeta Stop dhe tani e kemi buxhetuar edhe fazën  e dytë që shkon  deri në Osek , andaj jemi në procedurë, për sa i përket trajtimit të mbeturinave inerte fillimisht duhet të kemi një lokacion që i plotëson standardet  mjedisore e sa i përket buxhetit do të  gjejmë një zgjidhje .

znj. Mimoza Shala: Probleme ka nga paslufta dhe nuk po e sulmoj askënd por buxheti është keq menaxhuar në vazhdimësi, unë në vazhdimësi kam kërkuar se fillimisht të kryhen kanalizimet dhe pastaj të ndërtohen  rrugët e jo tani të prishen rrugët për me i ndërtu kanalizimet .

z. Durim Halialj:  Sa i përket kanalizimeve investime kemi në çdo vit sepse në lumin Krena është trajtuar edhe kanalizimi në llumin Llukac janë trajtuar edhe ujërat e zeza , ndërsa kemi marrëveshje me BE-në, ndërsa sa i përket buxhetimin e përgjegjshëm gjinor.
z. Teki Shala : Për Bugjetimin Gjinor unë nuk e di për shembull në cilin projekt është trajtuar ndonjë problem për me pas qasje të barabartë të dy gjinitë , sipas llogaritjes të saktë janë paraparë 4.2 milion euro.
z. Durim Halilaj:   Këtu u tha se Qarkorja dhe dalja për Pejë është projekt shumë i mirë dhe tani e llogarit si projekt jo zhvillimor unë nuk po e kuptoj  .
znj. Eranda Baçi: Sa i përket Qerdheve tani do të hapen edhe dy në Çabrat dhe në Novosell sa i përket çerdhes, çerdhe në Dardani ka filluar të ndërtohet dhe do të ndërtohet edhe një në Qerim, do të adaptohen edhe dy objekte për çerdhe në Korenicë dhe në Shishman kemi kryer edhe pjesën e fizibilitetit, do të ndërtohet një çerdhe në Rogovë shka janë planifikuar edhe çerdhe tjera që do të financohet nga Ministria .
Kryesuesja: Pasi që nuk ka diskutime tjera e qes në votim që kjo pikë të kaloj për shqyrtim në mbledhjen e kuvendit me kërkesën që të kompletohet materiali me informatat e kërkuara,  Kush është Pro, Kundër, Abstenim. Nga anëtarët e pranishëm të KPF-së unanimisht u votua pro. Pas votimit të bërë u miratua Ky:
P ë r f u n d i m
I.  Aprovohet Draft Buxheti i Komunës së Gjakovës për vitin 2023. 
II. Kjo pikë së bashku me materialin dhe dokumentin e plotësuar të përcillet për shqyrtim në mbledhjen e radhës të Kuvendit  të Komunës.
4. Pika e katërt e rendit të ditës: Draft Kodi i Etikës në Komunën e  Gjakovës.
Kryesuesja: Për këtë pikë të rendit të ditës e kemi Draft Kodi i Etikës në Komunën e  Gjakovës, prezent e kemi z. Kushtrim Brahimaj Udhëheqës i njësisë për Burime Njerëzore  e ftojmë që ta merr fjalën dhe të na sqaroj lidhur me këtë dokument të rëndësishëm për Komunën e Gjakovës . 
z. Kushtrim Brahimaj : Komuna e Gjakovës për herë të parë do të ketë një kod të vetin të etikës për hartimin e këtij dokumenti na ka mbështetur edhe USAID që e falënderojmë.  Ky kod ka për qëllim të përcaktoj rregullat e sjelljes së zyrtarëve të Komunës në përputhje me rregullat dhe standardet e etikes , që i përfshin zyrtarët Politik dhe zyrtaret publik shërbyesit civil , për zyrtarët politik është menduar që ta ketë një trup të tyre që do të imponoj një sjellje në kuadër të etikës për zyrtarët politik , ky draft është po thuaj se i përafërt me Komunat tjera të Kosovës përveç finesave që janë përshtatur me Komunën tonë .

z. Ali Tafarshiku: Kodi i  etikës si dispozitë e Kuvendit të Komunës është shumë i nevojshëm dhe i arsyeshëm , unë nuk po pajtona se si z. Brahimaj me ardh me na prezantu edhe me e sqaru këtë kod bash ju që i keni shkel vet këto nene të nepotizmit dhe të konfliktit të interesit, sepse ka plot raste të konfliktit të interesit dhe të nepotizmit dhe tani me ardh me tumpetu këtu se kishe po e bëjmë kodin e etikes përderisa për çdo ditë shkelet ky kod . 
z. Kushtrim Brahimaj: Është për keq ardhje  niveli i tillë i keqpërdorimit të detyrës zyrtare që po e bën këtu sepse unë i kam vendimet  e Agjencisë kundër korrupsionit që çdo procedurë është në rregull, unë i kam përcjell shkrimet tua dhe ke shpif në vazhdimësi për mua dhe po e keqpërdor detyrën dhe kërkoj që të kthehesh në kornizë për  ka jeni ardh këtu dhe të kemi të paktën një dozë të etikës .

z. Ali Tafarshiku: E para nuk jam ka e keqpërdori asnjë lloj autoritete sepse po e ngris zërin ndaj padrejtësive që po i bëni ju po e keqpërdorni detyrën zyrtare sepse po flasim për shkëlqej që po i shohim për çdo dit dhe i dimë lidhjen familjare të çdo zyrtari me të punësuarit. 

znj. Mimoza Shala : Unë e përkrahi këtë kod pa dashtë me e drejtu gisht ndaj askujt por në këtë tavolinë kemi njerëz që i kanë tejkalu të gjitha kodet e mirësjelljes në raport me mua , andaj me interesin se cilat janë edhe masat e sanksionimit ndëshkuese kush i zbaton .
z. Teki Shala : Ky është një dokument i domosdoshëm  dhe i nevojshëm për Komunën tonë dhe  e falënderojmë edhe partnerin që na ka ndihmuar në hartimin e këtij dokumenti . Në nenin 5 kur zyrtari politik kërkoj sqarime sepse nuk mendoj se e ka vendin ai nenin sepse mendoj se ky nene serohet me ligjet tjera .

z. Kushtrim Brahimaj: Sa i përket masave për zyrtarët politik e cekem kush e shqipton dhe cilat masa i shqipton , sa i përket nenit 5  në draftin fillestar ka qenë nen që i ka rregulluar zgjedhjet dhe ne e kemi hek pastaj ky ka mbet si ndërlidheje,  sa i përket komisionit për zyrtarët politik mundeni ju me i caktu se kush do të jetë dhe si do të zgjidheni anëtarët  komisionit.
z. Mimoza Shala: Për mua është e rëndësishme që të kemi gjithëpërfshirje në të gjitha komisionet dhe komitetet, sepse kur të flasim për etik duhet të kemi kujdes të kemi përfaqësim dinjitozë  dhe mos të anashkalohet opozita.
z. Kushtrim Brahimaj: Nëse ju e vlerësoni  mundeni me e shtu me thënë njëri nga pozita dh njëri nga opozita ju mundeni me e shënu.

Kryesuesja: Pasi që nuk ka diskutime tjera e qes në votim që kjo pikë të kaloj për shqyrtim në mbledhjen e kuvendit, Kush është Pro, Kundër, Abstenim. Nga anëtarët e pranishëm të KPF-së unanimisht u votua pro  kësaj pike. Pas votimit të bërë u miratua Ky:

P ë r f u n d i m
I.  Aprovohet Draft Kodi i Etikës në Komunën e Gjakovës.
II. Të plotësohet tek komisioni i Kuvendit që të jetë një anëtarë i Komisionit nga Pozita dhe një nga Opozita.
III. Kjo pikë të përcillet për shqyrtim në mbledhjen e radhës të Kuvendit  të Komunës.
5. Pika e pestë e rendit të ditës : Rishqyrtimi i Vendimit të Kuvendit 01 nr.011/01-5477 i dt.07.03.2022 për mbështetje Financiare të Shoqatës “Handikos  Gjakovë “ .
Kryesuesja: Për këtë pikë të rendit të ditës e kemi Rishqyrtimi i Vendimit të Kuvendit 01nr.011/01-5477 i dt.07.03.2022 për mbështetje Financiare të Shoqatës “Handikos” Gjakovë, pasi që është kërkuar nga Ministria e Financave që ky vendim të rishqyrtohet sepse nuk janë ndjekur procedurat e thirrjes publike tani Komuna e Gjakovës i ka ndjekur të gjitha procedurat e kërkuara ligjore dhe do të procedojmë me rishqyrtimin e vendimit sipas rekomandimit të ministrisë. 
Znj. Adelina Shehu: Për këtë pikë është kërkuar nga Ministria që vendimi i Kuvendi të rishqyrtohet për arsye se duhet të ndjeken procedurat e thirrjes publike tani pasi që janë ndjek këto procedura komisioni i ka rekomanduar Kuvendit që të miratoj këtë vendim dhe sot me të gjitha dokumentacionet e kërkuara ju kemi prezantuar për shqyrtim . 
Kryesuesja: Pasi që nuk ka diskutime tjera e qes në votim që kjo pikë të kaloj për shqyrtim në mbledhjen e kuvendit, Kush është Pro, Kundër, Abstenim. Nga anëtarët e pranishëm të KPF-së unanimisht u votua pro  kësaj pike. Pas votimit të bërë u miratua Ky:
P ë r f u n d i m
I.  Aprovohet Rishqyrtimi i Vendimit të Kuvendit 01 nr.011/01-5477 i dt.07.03.2022 për mbështetje Financiare të Shoqatës “Handikos  Gjakovë “.
II. Kjo pikë së bashku me materialin dhe dokumentacionet përcjellëse të përcillet për shqyrtim në mbledhjen e radhës të Kuvendit  të Komunës.
6. Pika e gjashtë e rendi të ditës : Informatë mbi përgatitjet për fillimin e vitit të ri shkollor në Komunën e Gjakovës 2022-2023.

Kryesuesja: Për këtë pikë të rendit të ditës e kemi Informatë mbi përgatitjet për fillimin e vitit të ri shkollor në Komunën e Gjakovës 2022-2023., prezent e kemi Drejtoreshën e drejtorisë për Arsim në Komunën e Gjakovës znj. Eranda Baçi të cilën e ftoj që ta merr fjalën. 
znj. Eranda Baçi : Fillimisht po ju njoftoj lidhur me grevën e cila po zhvillohet ne kemi qenë të përgatitur me filluar në të gjitha shkollat por mësimdhënësit ju kanë përgjigjur ftesës së ZBASHKU-ut dhe janë hy në grevë, tani disa shkolla kanë vendos dhe kanë filluar mësimin pra janë 6 shkolla që kanë dalë në punë pa asnjë ndikim me dal ose mos me dal , ne si DKA i kemi respektuar kërkesat e mësimdhënësve dhe nuk kemi ndikuar në atë proces. Të arriturat në arsim rritja e subvencioneve për bursa ( nga 66 në 83), Hapja e dy çerdheve të reja (Çabrat dhe fshati Novosellë), Fillimi i punimeve në çerdhen  e re në Dardani, Hapja e paraleles së mjekësisë në fshatin Rogovë, Hapja e klasës së baletit në Shkollën e Muzikës Prenk Jakova , Në procedurë projekti “Dollap për secilin nxënës”, Molerimi i shkollave bazuar në kërkesat e tyre , Projekti “Hulumtim i jashtëm nga DKA” për nxënësit e klasave të 10 ta për nivelin e  përgatitjes të lëndës së gjuhës shqipe (pas fillimit të procesit arsimor), Plani lokal i veprimit për parandalimin e dhunës në shkolla (pas fillimit të procesit arsimor), Ndalim i telefonave në të gjitha shkollat (pas fillimit të procesit arsimor), Zbatimi i rregullores për kodin e veshjes në shkolla (pas fillimit të procesit arsimor), Furnizimi i kabineteve të lëndëve kimi, biologji dhe fizikë në shkollat: SHFMU ‘Zekeria Rexha”, “Yll Morina” SHMLM “Hysni Zajmi”nga MASHT, Furnizimi me pajisje teknologjike për disa shkolla nga buxheti i DKA dhe shkollave, Përfundimi i sallës së edukatës fizike në SHMLE  ”Kadri Kusari”, Rrethimet dhe rregullimet e oborreve të shkollave SHMLE”Kadri Kusari”, ” SHMLM “Hysni Zajmi” dhe të tjera.

Numri i nxënësve të regjistruar në klasat e para për vitin 2021-2022 ka qenë 1284 në shkollat e Komunës së Gjakovës, krahasuar me vitin paraprak kemi një rënie të vogël me nxënës të regjistruar për këtë vit të ri shkollor 2022-2023 me gjithsejtë 1110 nxënës .

Numri i fëmijëve në Çerdhe për vitin 2022-2023 është 520

Numri i nxënësve I-V është 5953

Numri i nxënësve VI-IX është 4821

Numri i nxënësve X-XII është 3294, 

Numri i fëmijëve dhe nxënësve për të gjitha nivelet  për vitin 2022-2023 është 14588 , krahasuar me vitin paraprak kemi një rënie prej 819 nxënës .

Gjithashtu regjistrimi i nxënësve në klasat e X-ta është realizuar sipas Vendimit nga MASHTI-it përmes shpalljes së  Konkursit në dy afate ,qershor-gusht sipas kritereve . 

Regjistrimi i nxënësve në klasat e X-ta për vitin shkollor 2021-2022 ka qenë 1243 nxënës , kurse për këtë vit të ri shkollor 2022-2023 kemi një rënie të numrit të nxënësve të regjistruar me gjithsejtë 867 në të gjitha SHML .

1. Gjimnazi “Hajdar Dushi” Gjakovë - 223 nxënës;

2. Gjimnazi”Asllan Berisha” Rogovë - 20 nxënës;

3. SHMLT”Nexhmedin Nixha” Gjakovë  - 166 nxënës;

4. SHMLE”Kadri Kusari” Gjakovë -  240 nxënës;

5. SHMLMjeks”Hysni Zajmi” Gjakovë  - 191 nxënës;

6.  Shkolla e muzikës “Prenk Jakova”-14 nxënës 

7.SHMLM “Hysni Zajmi” paralelja e ndarë – Junik- 8 nxënës dhe paralelja e ndarë në Rogovë -5 nxënës 

Pra në këtë vit shkollor 2022/2023 në SHML janë regjistruar gjithsejtë 867 nxënës.

z. Ali Tafarshiku: Fatkeqësisht ne jemi të kufizuar për me u involvu në këtë proces por sa i takon çështjes së hapjes së shkollave është e mirëseardhur iniciativa e mësimdhënësve që të filloj mësimin , por e rëndësishme është brenga për orët e humbura sepse po është ngarkesë për fëmijët zëvendësimi i këtyre orëve , për projektet që  janë në proces me realizimin e  donatorëve kryesisht nga donatorët  përpos këtyre tri shkollave a do të vazhdoj edh enë objektet tjera shkollore dhe çka është ka ndodhë me Kampusin Universitar sepse nuk kemi njohuri se çka është ka ndodhë , si dhe pasi që jemi në këtë pikë unë jam i zhgënjyer nga qëndrimi  i përfaqësuesve në sindikatën në Gjakovë . 
znj. Krenare Bushaj: Unë dua ta ngris një shqetësim lidhur me  nxënësit me nevoja të veçanta a ka Gjakova të themeluar ekipin për këtë çështje, disa shkolla në fshatra nuk janë të pasuara me pajisje për teknologji sepse disa shkolla nuk kanë as një kompjuter si do të veprohet për këtë çështje.

znj. Albina Sadrija : U përmend këtu se në disa shkolla ka të angazhuar psikolog , a do të kenë edhe shkollat tjera të angazhuar psikolog .

z. Teki Shala : Për nxehjen Qendrore në Rugovë nuk ka ngrohje a ka diçka konkrete për ketë projekt.
znj. Eranda Baçi : Ka qenë një pyetje që ju kam drejtuar kryetarit të Sindikatës a ka ndikime neolitike dhe unë nuk kam pas as një ndikim tjetër , për zëvendësimin e orëve të grevës prindërit janë kundër që fëmijët të dalin ditën e shtunë unë jam e brengosur sepse mësimdhënësit po e padisin Komunën për orët e zëvendësuara gjatë kohës së pandemisë  dhe kjo është një e keqe që po bëhet kjo është një lidhje e tyre me avokatët dhe kanë filluar për çdo gjë edhe për inflacion , për efiqencen e energjisë problemat më të mëdha i kemi me operatorët ekonomik , dy shkolla kanë qenë në grupin e parë për realizmin e këtij projekti dhe kemi pasur problem me mos fillimin e punimeve . Për shkollën në Rogove kanë qenë në grupin e BE-së dhe tani do të filloj . Rektori i Universitetit ka kërkuar që të ju sigurohet një hapësirë për 12 klasë , për sa i përket psikologëve nëpër shkolla ministria ka nda buxhet dhe do të  mbulohen të gjitha shkollat e Komunës së Gjakovës .
Kryesuesja: Pasi që nuk ka diskutime tjera e qes në votim që kjo pikë të kaloj për shqyrtim në mbledhjen e Kuvendit. Kush është Pro, Kundër, Abstenim. Nga anëtarët e pranishëm të KPF-së u votua Kështu: 5 Pro, 2 Kundër dhe 0 abstenim, pas votimit të bërë u miratua Ky :
P ë r f u n d i m
I. Aprovohet Informatë mbi përgatitjet për fillimin e vitit të ri shkollor në Komunën e Gjakovës 2022-2023.
II. Kjo pikë të përcillet për shqyrtim në mbledhjen e radhës të Kuvendit  të Komunës.
8. Pika e tetë e rendi të ditës: Të Ndryshme
Kryesusja: A  ka ndonjë diskutim lidhur me këtë pikë të rendit të ditës . Meqenëse nuk ka diskutime të tjera e shpalli të mbyllur diskutimin për këtë pikë dhe e shpalli të mbyllur këtë mbledhje. 
Mbledhja u shpall e mbyllur në ora 12:20
      Procesmbajtës,                                                                                   Arbënesha Kuqi
         ___________                                                                                 __________________

       Burim Bajrami                                                                      Kryesuesja e Kuvendit të Komunës

